
Rikors ta’ Mark Mifsud Bonnici, Raymond Zammit
u Nyal Xuereb, fisimhom proprju u ghan-nom u
[-interess tal-Ghaqda Kac¢c¢aturi San Ubertu

Rikors ta’ Joseph Perici Calascione u Carmelo
sive Lino Farrugia fisimhom proprju u, bhala
President u Kap Esekuttiv rispettivament tal-

Federazzjoni Kac¢caturi Nassaba

Konservazzjonisti, fisem il-membri kollha tal-

istess federazzjoni

1. Dan huwa provvediment dwar zewg rikorsi maghmula taht l-art. 16 tal-Att
dwar ir-Referendi [‘Kap. 237”] biex ma jithalliex isir referendum taht dak I-Att.

[I-fatti li wasslu ghal dan il-kaz sehhew hekk:

2. Id-Direttiva 2009/147/KE tal-Parlament Ewropew u tal-Kunsill tat-30 ta’
Novembru 2009 dwar il-Konservazzjoni tal-Ghasafar Selvaggi [“id-Direttiva
2009/147/KE™] (li issostitwiet, b’disposizzjonijiet li, ghall-ghanijiet ta’ din il-
kawza, jixxiebhu, id-Direttiva tal-Kunsill tat-2 ta’ April 1979 dwar il-
Konservazzjoni tal-Ghasafar Selvaggi [“id-Direttiva 79/409/KEE”]) tipprovdi

fl-artikolu 2 taghha illi I-istati membri tal-Unjoni Ewropea:

Dot ver e ghandhom jiehdu I-mizuri kollha mehtiega biex izommu jew jadattaw
il-popolazzjoni tal-ispeéi kollha msemmija fl-Artikolu 1* fil-livell li jikkorrispondi
partikolarment ghall-htigiet ekologi¢i, xjentifici u kulturali, filwaqt li tittiehed
kunsiderazzjoni tal-htigijiet ekonomici u rekreazzjonali.«

3. L-artikolu 5 jkompli jipprovdi illi:

“l-ispeci kollha tal-ghasafar li jinsabu fin-natura fit-territorju Ewropew tal-Istati Membri”.

D S I-Istati Membri ghandhom jiehdu |-mizuri mehtiega biex jistabbilixxu
sistema generali ta’ protezzjoni ghall-ispeci kollha tal-ghasafar imsemmija fl-
Artikolu 1, li tipprojbixxi partikolarment:

»(a) il-qtil u I-qabda intenzjonata bi kwalunkwe metodu;«

4. L-artikolu 9 imbaghad jaghti lill-istati membri s-setgha illi, f'¢erti ¢irkostanzi u

tanht certi kondizzjonijiet, jidderogaw mill-projbizzjonijiet i trid id-direttiva:

»Artikolu 9

»1. L-Istati Memobri jistghu jidderogaw mid-dispozizzjonjiet tal-Artikoli 5 sa 8,
fejn ma hemm ebda soluzzjoni ohra sodisfacenti ghar-ragunijiet li §ejjin:

»(@) — fl-interess tas-sahha u s-sigurta tal-pubbliku;
» — fl-interess tas-sigurta tal-ajru;

» — biex ikunu prevenuti [sic] |-hsarat serji tal-u¢uh, tal-bhejjem, tal-
foresti, tas-sajd u tal-ilma;

» — ghall-protezzjoni tal-flora u I-fawna;

»(b) ghal ghanijiet tar-ricerka u t-taghlim, tar-ripopolazzjoni, l-introduzzjoni
mill-gdid u ghat-taghmir ne¢essarju ghal dawn |-ghanijiet;

»(c) biex jippermettu, taht kondizzjonijiet ta’ sorveljanza stretta u fuq bazijiet
selettivi, il-gabda, iz-zamma jew |-uzi ohra megqjusa ta’ ¢erti ghasafar
fnumri zghar.

»2. Id-derogi msemmija fil-paragrafu 1 ghandhom jispecifikaw:
»(a) l-ispeéi li huma suggetti ghad-derogi;
»(b) |-mezzi, l-arrangamenti jew il-metodi awtorizzati ghall-gabda jew il-qgtil;

»(c) il-kondizzjonjiet tar-riskju u ¢-Cirkostanzi taz-zmien u I-post skont liema
derogi bhal dawn jistghu jinghataw;

»(d) l-awtorita li jkollha s-setgha li tiddikjara li I-kundizzjonijiet mehtiega jkunu
sodisfatti u li tiddec¢idi liema mezzi, arrangamenti jew metodi jistghu
jkunu uzati, fliema limiti u minn min;

»(e) il-kontrolli li se jkunu maghmula.

»3. Kull sena I-Istati Membri ghandhom jibaghtu rapport lill- Kummissjoni dwar
I-implimentazzjoni tal-paragrafi 1 u 2.

»4. Fuq il-bazi tal-informazzjoni disponibbli ghaliha u partikolarment fl-
informazzjoni kommunikata skont il-paragrafu 3, il-Kummissjoni ghandha
dejjem tassigura li I-konsegwenzi tad-derogi previsti fil-paragrafu 1 ma humiex
inkompatibbli ma’ din id-Direttiva. Din ghandha tiehu passi xierga ghal dan |-
iskop.«

5. Relevanti wkoll huwa I-art. 14 li jghid hekk:

»Artikolu 14

»L-Istati Membri jistghu jintroduc¢u mizuri protettivi aktar stretti minn dawk i
hemm previsti f'din id-Direttiva.«

Sabiex jimplementa d-Direttiva 79/409KEE |i mbaghad giet sostitwita bid-
Direttiva 2009/147/KE, l-istat malti kien ghadda b’ligi r-Regolamenti dwar il-
Konservazzjoni tal-Ghasafar Selvaggi [A.L. 79 tal-2006 kif emendat — “L.S.
504.717]. Ingeda wkoll bid-deroga biex jippermetti I-kac¢a fir-rebbigha fl-

2004 u s-snin ta’ wara.

[I-Kummissjoni Ewropea fethet proceduri kontra Malta quddiem il-Qorti tal-

Gustizzja fl-ismijiet il-Kummissjoni tal-Komunitajiet Ewropej v. Ir-Repubblika

ta’ Malta billi kienet tal-fehma illi meta I-istat malti awtorizza I-ftuh tal-kacca
ghal xi speci ta’ ghasafar matul il-perijodu tal-migrazzjoni tar-rebbigha huwa
naqas milli jhares il-kundizzjonijiet stabbiliti fid-Direttiva 79/409/KEE u b’hekk
nagas milli jwettaq |-obbligi tieghu taht dik id-direttiva®>. B’dikriet tal-24 ta’
April 2008 il-President tal-Qorti tal-Gustizzja ordna, bhala mizura provvizorija,
illi I-istat malti ma jawtorizzax il-ka¢¢a matul ir-rebbigha tal-2008. Imbaghad,
b’'sentenza moghtija fl-10 ta’ Settembru 2009 il-Qorti tal-Gustizzja iddecidiet

hekk:

»Billi awtorizzat il-ftuh tal-kac¢a ghas-summien (Coturnix coturnix) u ghall-
gamiem (Streptopelia turtur) matul il-perijodu tal-migrazzjoni tar-rebbigha tas-
snin 2004 sa 2007, minghajr ma osservat il-kundizzjonijiet stabbiliti fl-Artikolu
9 (1) tad-Direttiva tal-Kunsill 79/409/KEE, tat-2 ta’ April 1979, dwar il-
konservazzjoni tal-ghasafar selvaggi, kif emendata ... ... ... , ir-Repubblika ta’
Malta nagset milli twettaq |-obbligi taghha taht din id-direttiva.«

I-Qorti tal-Gustizzja waslet ghal din il-konkluzjoni wara li ghamlet dawn |-

osservazzjonijiet:

»46 Skont |-Artikolu 7(1) tad-Direttiva, I-ispeci elenkati fl-Anness Il taghha
jistghu jkunu suggetti ghal atti ta’ kacca fil-kuntest tal-legizlazzjoni
nazzjonali. Madankollu, I-Artikolu 7(4) jipprovdi, b’mod partikolari, li, meta
jkunu involuti speci migratorji, I-Istati Membri ghandhom jizguraw, b’mod
partikolari, li dawn ma jkunux suggetti ghall-kac¢a matul ir-ritorn taghhom
lejn il-postijiet tat-trobbija taghhom.

2

»47 F’'dan il-kaz, is-summien u I-gamiem jagghu taht id-disposizzjonijiet tal-
Artikolu 7(1) u (4) tad-Direttiva u, ghaldagstant, dawn iz-zewg spec¢i ma
ghandhomx ikunu suggetti ghall-kac¢a matul ir-ritorn taghhom lejn il-
postijiet tat-trobbija taghhom.

»48 Madankollu, filwaqt li josservaw il-kundizzjonijiet stabbiliti fl-Artikolu 9(1)
tad-Direttiva, |-Istati Membri jistghu jidderogaw mill-obbligi taghhom taht
I-Artikolu 7 ta’ din id-direttiva. Din hija sistema ta’ derogi li, ghaldagstant,
ghandha tigi interpretata b’'mod strett, u li, sabiex tkun implementata,
huma I-Istati Membri li ghandhom jistabbilixxu li I-kundizzjonijiet ghall-
applikazzjoni taghha huma sodisfatti.

»49 Fost il-kundizzjonijiet li ghandhom jigu sodisfatti sabiex I-Istati Membri
jkunu jistghu juzaw din is-sistema ta’ derogi tinsab, fl-Artikolu 9(1) tad-
Direttiva, il-kundizzjoni marbuta mal-assenza ta’ soluzzjoni ohra
sodisfacenti.

»50 F’dan ir-rigward, il-Qorti tal-Gustizzja ddecidiet b’'mod kostanti li din il-
kundizzjoni ma tkunx sodisfatta meta I-perijodu tal-ka¢c¢a miftuh bhala
deroga jikkoin¢idi bla bzonn mal-perijodi li matulhom id-Direttiva hija
intiza li tistabbilixxi protezzjoni partikolari. Tali bzonn ma jkunx prezenti,
b’mod partikolari, jekk I-uniku ghan tal-mizura li tawtorizza I-kaé¢c¢a bhala
deroga jkun li testendi I-perijodi tal-kac¢a ghal certi speci tal-ghasafar
fterritorji li fihom dawn tal-ahhar ikunu diga jinsabu matul il-perijodi tal-
kacca stabbiliti skont I-Artikolu 7 tad-Direttiva.

»51 Mill-gurisprudenza jirrizulta li tali bzonn langas ma jkun prezenti meta I-
ispeci kkonc¢ernati jkunu effettivament jinsabu fil-harifa fit-territorji miftuha
ghall-kac¢a fir-rebbigha anki jekk ikunu jinsabu fi kwantitajiet
kunsiderevolment izghar milli jkunu jinsabu fir-rebbigha, sakemm dawn il-
kwantitajiet ma jkunux negligibbli.

»52 F'dan il-kaz, mill-pro¢ess u, b’mod partikolari, mir-rapporti annwali
mibghuta mir-Repubblika ta’ Malta lill-Kkummissjoni skont I-Artikolu 9(3)
tad-Direttiva, jirrizulta li I-gamiem u s-summien jinsabu f¢erti Zzoni tat-
territorju ta’ dan I-Istat Membru matul il-perijodu tal-kacca fil-harifa.

»53 Barra minn hekk, anki jekk, kif jallega l-imsemmi Stat Membru, iz-zoni
fejn ikunu jinsabu z-zewq speci kkonéernati matul il-perijodu tal-kacca fil-
harifa huma iktar limitati minn dawk fejn ikunu jinsabu dawn iz-zewg
speci matul il-migrazzjoni tar-rebbigha, dawn iz-zoni ma tantx jinsabu I-
boghod miz-zoni tal-ahhar u, fugq kollox, mill-pro¢ess ma jirrizultax li z-
zoni fejn ikunu jinsabu dawn l-ispec¢i matul il-perijodu tal-ka¢ca fil-harifa
mhumiex facilment a¢c¢essibbli ghall-ka¢c¢aturi f'dan il-perijodu.

»54 Ghaldagstant, iz-zewd speci inkwistjoni huma effettivament prezenti fil-
harifa fit-territorji miftuha ghall-kac¢c¢a fir-rebbigha.

»55 Madankollu, wahedha, din il-konstatazzjoni mhijiex bizzejjed sabiex jigi
kkunsidrat li tezisti “soluzzjoni ohra sodisfacenti” fis-sens tal-Artikolu 9(1)
tad-Direttiva.

»56 Fil-fatt, il-legizlatur Komunitarju, meta uza Il-espressjoni “soluzzjoni ohra
sodisfacenti”, ma kellux Il-intenzjoni jeskludi I-uzu tad-deroga prevista fl-
Artikolu 9(1)(¢) tad-Direttiva fil-kaz li jkun hemm possibbilta kwalunkwe
ta’ kac¢¢a matul il-perijodi tal-ka¢ca awtorizzati taht |-Artikolu 7 tad-
Direttiva, izda kellu l-intenzjoni jippermetti li ssir deroga minn din id-
dispozizzjoni, sa fejn ikun strettament mehtieg, fil-kaz li I-possibbiltajiet
ta’ ka¢c¢a disponibbli matul dawn il-perijodi, f'dan il-kaz il-harifa, jkunu tant

limitati li jintilef il-bilan¢ mixtieq mid-Direttiva bejn il-protezzjoni tal-ispeci
u Certi attivitajiet ta’ rikreazzjoni.

»57 Madankollu, mid-dispozizzjonijiet tal-Artikolu 9 tad-Direttiva, li jaghmlu
riferiment ghall-kontroll strett tal-imsemmija deroga u ghan-natura
selettiva tal-gabdiet, kif ukoll, barra minn hekk, mill-prin¢ipju generali ta’
proporzjonalita, jirrizulta li d-deroga li Stat Membru jkollu Il-intenzjoni juza
ghandha tkun proporzjonata meta mgabbla mal-htigijiet li jiggustifikawha.

»58 Minn dan jirrizulta li I-konstatazzjoni tal-assenza ta’ soluzzjoni ohra
sodisfacenti, jigifieri, f'dan il-kaz, tal-possibbiltajiet insuffi¢jenti ta’ ka¢ca
fil-harifa, mhux talli ma tiftahx minghajr limiti [-possibbilta i tigi
awtorizzata |-kac¢c¢a fir-rebbigha izda tippermetti biss li I-ka¢¢a tinfetah
strettament biss sa fejn hija mehtiega u sakemm I-ghanijiet |-ohra tad-
Direttiva ma jkunux mheddha.

»59 II-Qorti tal-Gustizzja ghalhekk iddedcidiet |li derogi taht I-Artikolu 9 tad-
Direttiva jistghu jigu implementati biss jekk jigi ggarantit li I-popolazzjoni
tal-ispeci kkonc¢ernati ser tinzamm flivell sodisfacenti u li, fin-nuggas ta’
din il-garanzija, il-kac¢c¢a tal-ghasafar ma tistax, fi kwalunkwe kaz, titqies li
hija ragonevoli u, ghaldagstant, li hija sfruttament ammissibbli, fis-sens
tal-hdax-il premessa tad-Direttiva.

»60 F’din il-kawza, mill-pro¢ess ipprezentat quddiem il-Qorti tal-Gustizzja u,
b’mod partikolari, mir-rapporti annwali mibghuta mir-Repubblika ta’ Malta
lill-Kummissjoni kif ukoll mit-trattazzjonijiet matul is-seduta jirrizulta i,
matul is-snin inkwistjoni, il-ka¢¢aturi, matul il-perijodu tal-ka¢ca fil-harifa,
setghu jagbdu biss kwantita negligibbli ta’ ghasafar.

»61 Barra minn hekk, mhuwiex ikkontestat mill-Kummissjoni li, matul dan il-
perijodu, iz-zewq speci ta’ ghasafar inkwistjoni jkunu jinsabu biss f'parti
zghira mit-territorju ta’ dan I-Istat Membru u li I-migrazzjoni taghhom
issehh principalment fl-ahhar ta’ Awwissu jew matul Settembru.

»62 Fl-ahhar nett, mill-pro¢ess ma jirrizultax li I-popolazzjoni ta’ dawn iz-zewg
spe¢i ta’ ghasafar li huma suggetti ghall-kac¢a tinsab taht livell
sodisfacenti. Mil-lista tal-ispe¢i mheddha stabbilita mill-UICN jirrizulta,
b’mod partikolari, li I-ispeci inkwistjoni jinsabu fil-kategorija msejha ta’
“preokkupazzjoni minuri”.

»63 Fid-dawl ta’ dawn il-fatti partikolari hafna, il-kac¢a ghall-gamiem u ghas-
summien matul il-perijodu tal-kac¢ca fil-harifa ma tistax tigi kkunsidrata li
tikkostitwixxi, f'Malta, soluzzjoni ohra sodisfacenti, b’tali mod i I-
kundizzjoni marbuta mal-assenza ta’ tali soluzzjoni, stabbilita fl-Artikolu
9(1) tad-Direttiva ghandha, fil-prin€ipju, titgies li hija sodisfatta.

»64 Madankollu, ghandha titgajjem il-kwistjoni ta’ jekk il-kundizzjonijiet li
fihom ir-Repubblika ta’ Malta awtorizzat il-kac¢a ghaz-zewg speci
inkwistjoni fir-rebbigha jissodisfawx ir-rekwizit ta’ proporzjonalita mfakkar
fil-punt 58 iktar ’il fuq, kif ukoll |-erba’ kundizzjonijiet |-ohra previsti fl-
Artikolu 9(1) tad-Direttiva.

»65 L-estensjoni tal-perijodu tal-kac¢a ghal dawn iz-zewg speci migratoriji
permezz tal-awtorizzazzjoni li ssir kac¢a ghal madwar xahrejn matul il-
perijodu tar-rebbigha, perijodu li matulu z-zewg speci suggetti ghall-
kac¢a jirritornaw lejn il-postijiet tat-trobbija taghhom, u li twassal ghal rata
ta’ mortalita tliet darbiet akbar, b’madwar 15 000 ghasfur magqtul, ghas-
summien, u tmien darbiet akbar, b’madwar 32 000 ghasfur maqtul, ghall-
gamiem, minn dik li tirrizulta mill-prattika tal-ka¢¢a matul il-perijodu tal-

9.

10.

harifa, mhijiex soluzzjoni adegwata u strettament proporzjonali ghall-
ghan ta’ konservazzjoni tal-ispec¢i mfittex mid-Direttiva.

»66 F’'dawn i¢-Cirkustanzi, minkejja li z-zewg speci inkwistjoni jkunu jinsabu
fil-harifa fi kwantitajiet negligibbli biss u ghal perijodu limitat hafna u
peress li ebda att tal-ka¢¢a mhuwa impossibbli fil-harifa, meta awtorizzat
il-ftuh tal-kacca fir-rebbigha ghas-summien u ghall-gamiem matul diversi
gimghat kull sena, mill-2004 sal-2007, ir-Repubblika ta’ Malta ma
osservatx il-kundizzjonijiet tad-deroga prevista fl-Artikolu 9(1) tad-
Direttiva, interpretati fid-dawl tal-principju ta’ proporzjonalita u, ghalhekk,
nagset milli twettaq |-obbligi taghha taht din id-direttiva.

»68 Fid-dawl tal-kunsiderazzjonijiet precedenti, ghandu jigi kkonstatat li, billi
awtorizzat il-ftuh tal-ka¢¢a ghas-summien (Coturnix coturnix) u ghall-
gamiem (Streptopelia turtur) matul il-perijodu tar-rebbigha tas-snin 2004
sal-2007, minghajr ma osservat il-kundizzjonijiet stabbiliti fl-Artikolu 9(1)
tad-Direttiva, ir-Repubblika ta’ Malta nagset milli twettaq I-obbligi taghha
taht din id-direttiva.«

L-istat Malti xorta ried jingeda bis-setgha li jidderoga mid-Direttiva
2009/147/KE li kienet issa dahlet fis-sehh flok id-Direttiva 79/409/KEE billi
jippermetti I-kacca fir-rebbigha u fl-istess hin ried ihares il-kundizzjonijiet |i |-
Qorti tal-Gustizzja fissret li kellhom jigu mharsa sabiex tali deroga tkun
konformi mad-direttiva msemmija. Ghal dan il-ghan I-istat malti ghadda b’ligi
r-Regolamenti dwar Qafas biex Tigi Permessa Deroga li Tiftah I-Istagun
ghall-Kac¢¢a tal-Gamiem u s-Summien fir-Rebbigha [A.L. 221 tal-2010 kif

emendat — “L.S. 504.94"].

Fit-28 ta’ Marzu 2014 Christian Debono u ohrajn, migbura taht Coalition to
abolish Spring Hunting [“il-Koalizzjoni”] baghtu lill-Kummissjoni Elettorali
dikjarazzjoni [‘id-Dikjarazzjoni”] taht l-art. 14(1) tal-Kap. 237 b’talba illi
b’referendum issir il-mistogsija lil kull min jkollu jedd li jivvota f'referendum
tant il-Kap 237, jekk ghandhomx jibqghu jsehhu d-disposizzjonijiet tal-L.S.

504.94.

11. Fit-2 ta’ Lulju 2014 il-Kummissjoni Elettorali ipprezentat nota taht |-art. 14(3)

12.

tal-Kap. 237 dwar |-ghadd ta’ firem validi u dawk invalidi fid-Dikjarazzjoni u
ikkonfermat illi fuq id-Dikjarazzjoni hemm bizzejjed firem biex tista’ ssir it-

talba maghmula fiha.

FI-1 ta’ Ottubru 2014 Mark Mifsud Bonnici, Raymond Zammit u Nyal Xuereb,
fisimhom proprju u ghan-nom u l-interess tal-Ghagda Kacc¢aturi San Ubertu
[“I-Ghaqda” ipprezentaw rikors taht l-art. 16 tal-Kap. 237 b'talba illi r-

referendum mitlub fid-Dikjarazzjoni ma jsirx. Huma talbu lill-Qorti:

1. Tiddikjara li r-Regolamenti dwar Qafas biex tigi Permessa Deroga li Tiftah

I-iStagun tal-Kac¢é¢a tal-Gamiem u s-Summiem fir-Rebbigha Legislazzjoni
Sussidjarja 504.94 — Awviz Legali 221 tal-2010 - jjaghtu sehnh lill-
obligazzjonijiet derivanti mid-Direttiva 2009/147/KE, liema direttiva
tifforma parti mit-Trattat mal-Unjoni Ewropea kif definit fl-Att dwar I-Unjoni
Ewropea, Kap 460 tal-Ligijiet ta’ Malta.

. Tiddikjara konsegwentement li r-referendum mitlub li jsir permezz tal-

istess dikjarazzjoni maghmula taht |-Artikolu 14 tal-Kap. 237 tal-Ligijiet ta’
Malta m’ghandux isir stante li d-dispozizzjoni tal-ligi msemmija fid-
dikjarazzjoni hija wahda li ghaliha ma japplikawx id-dispozizzjonijiet tal-
Hames Taqgsima tal-Att dwar ir-Referendi, Kap. 237 tal-Ligiijiet ta’ Malta
skont I-Artikolu 13(2) tal-istess Att.

. Tordna konsegwentement li r-referendum mitlub skont I-istess Artikolu 14

tal-Kap. 237 tal-Ligijiet ta’ Malta ma jsehhx.

. Taghti kull ordni u/jew provvediment oppportun iehor li jidhrilha xieraq fi¢-

cirkostanzi.

13. Ghal dan ir-rikors wiegbu il-Kkummissjoni Elettorali fit-22 ta’ Ottubru 2014 u I-

Prim Ministru u Christian Debono et b’risposti separati fil-5 ta” Novembru

14. Fit-2 ta’ Ottubru 2014 Joseph Perici Calascione u Carmelo Farrugia

fisimhom u fisem il-membri tal-Federazzjoni Kaccaturi Nassaba Kon-

servazzjonisti [“il-Federazzjoni”] ipprezentaw rikors taht I-art. 16 tal-Kap. 237

b’talba illi r-referendum mitlub fid-Dikjarazzjoni ma jsirx. Huma talbu lill-Qorti:

1. prevja li tappunta dan ir-rikors ghas-smigh u sottomissjonijiet ulterjuri tar-
rikorrenti;

2. u prevja li fil-mori tas-smigh tal-istess tordna lill-Kkummissjoni Elettorali
tforni lill-esponenti kopja tal-informazzjoni kollha li giet inputted fis-sistema
kompjuterizzzata tal-istess Kummissjoni Elettorali u tawtorizza lill-istess
esponenti igabblu tali informazzjoni mad-data fil-pussess taghhom;

3. tiddikjara li r-referendum abrogattiv fir-rispett tal-Legislazzjoni Sussidjarja
504.94 tal-Ligijiet ta’ Malta (Awviz Legali 221 tal-2010 kif
sussegwentement emendat) ma ghandux isir.

15. Ghal dan ir-rikors wiegbu il-Kummissjoni Elettorali fit-22 ta’ Ottubru 2014 u I-
Prim’Ministru fil-5 ta’ Novembru 2014 u Christian Debono et, ukoll fil-5 ta’

Novembru 2014.

16. Tant l-art. 16(1) tal-Kap. 237 ir-ragunijiet ghala referendum ma jsirx huma

tassativament dawn:

»(a) I-ghadd ta’ persuni msemmija mill-Kummissjoni Elettorali li jkunu
validament iffirmaw id-dikjarazzjoni jkun ingas minn dak stabbilit fl-
artikolu 14(1)%; jew

»(b) id-disposizzjoni tal-ligi msemmija fid-dikjarazzjoni tkun wahda li ghaliha
ma jkunux japplikaw id-disposizzjonijiet ta’ din it-Tagsima ta’ dan I-Att
skont l-artikolu 13(2)*; jew

»(¢) li kieku d-disposizzjonijiet tal-ligi msemmija fid-dikjarazzjoni ma kellhomx
jibgghu japplikaw, il-ligi kienet tkun inkompatibbli ma’ xi wahda mid-
disposizzjonijiet tal-Kostituzzjoni jew tal-Att dwar il-Konvenzjoni Europea;
jew

»(d) iz-zmien stabbilit fl-artikolu 20(2) gabel ma jkunu jistghu jsiru d-
dikjarazzjonijiet li jitolbu r-referendum ma jkunx ghadu skada meta dawk

“Ghadd ta’ persuni registrati bhala eletturi ghall-elezzjoni ta’ memobiri fil-Kamra tad-Deputati, li
ma ghandux ikun ingas minn ghaxra fil-mija mill-ghadd totali ta’ persuni registrati bhala eletturi
hekk kif jidhru fir-Registru Elettorali rivedut l|-ahhar ippublikat gabel il-konsenja tad-
dikjarazzjoni ... ... ...
Fosthom: “(f) kull legislazzjoni fiskali; (g) kull legislazzjoni |i taghti sehh lil xi

obbligazzjoni derivanti minn trattat li jkollha sehem fih Malta”.

17.

18.

19.

20.

id-dikjarazzjonijiet jkunu @gew ipprezentati ghand il-Kummissjoni
Elettorali.’«

[I-Qorti hi tal-fehma li ghandha tikkunsidra I-ewwel ir-ragunijiet migjuba I
quddiem mill-Federazzjoni u fil-kors li taghmel dan tikkunsidra wkoll ir-

ragunijiet migjuba 'l quddiem mill-Ghaqda.

L-ewwel raguni mressga mill-Federazzjoni ghala r-referendum ma ghandux
isir hija illi I-art. 14 tal-Kap. 237 ihalli illi jissejjah referendum biex ma tibgax
issehh “xi disposizzjoni jew ghadd ta’ disposizzjonijiet ta’ xi ligi” u mhux biex
ma tibgax issehh ligi shiha, kif inhi I-mistogsija taht ir-referendum li trid il-

Koalizzjoni.

Fil-fehma ta’ din il-qorti d-distinzjoni li gieghda taghmel il-Federazzjoni bejn
“disposizzjoni jew disposizzjonijiet” ta’ ligi u “ligi shiha” hija wahda artificjali.
L-art. 14(1) ma jaghmel ebda limitu fuq il-ghadd ta’ disposizzjonijiet ta’ ligi li
jistghu jintlagtu b’referendum abrogativ, bhallikieku ma tistax issir talba biex
ma tibgax fis-sehh ligi b’ghoxrin disposizzjoni izda tista’ ssir talba biex ma
jibgghux fis-sehh dsatax minn dawk I-ghoxrin disposizzjoni u tithalla wahda
biss fis-sehh. Fil-fatt, I-art. 13(1) ighid illi I-procedura tar-referendum
abrogativ tolgot “kull disposizzjoni” ta’ ligi li ma tkunx wahda minn dawk
elenkati tassativament fl-art. 13(2), u l-effett taghha ma hux limitat ghal kull

disposizzjoni li tkun biss parti minn ligi u mhux ligi shiha.

L-ewwel oggezzjoni tal-Federazzjoni hija ghalhekk mi¢huda.

Id-disposizzjoni tal-art. 20(2) ma hijiex relevanti ghall-kaz tallum.

21.

22.

23.

24,

25.

It-tieni oggezzjoni tghid illi d-Dikjarazzjoni ma tghidx min huma I-persuni li
geghdin jaghmluha, u ghalhekk ma tharisx dak li jghid u jrid I-art. 15(2) tal-

Kap. 237:

»15. (2) Dawk li jipproponu r-referendum, li ma jkunux ingas minn hamsa u
mhux iktar minn ghaxra, ghandhom jiffirmaw id-dikjarazzjoni gabel il-persuni I-
ohra kollha filwaqt li jindikaw li jkunu geghdin jiffirmaw bhala proponenti.«

Din l-oggezzjoni hija fattwalment hazina. Id-Dikjarazzjoni saret fil-forma

murija fl-Ewwel Skeda tal-Kap. 237 li trid li d-dikjarazzjoni tibda hekk:

»Ahna hawn taht iffirmati li ahna persuni rregistrati bhala eletturi ghall-
elezzjoni ta’” membri fil-Kamra tad-Deputati (li minna I-ewwel ghadd ta’ *@)
......................... persuni hawn taht iffirmati huma I-proponenti) geghdin nitolbu
li I-mistogsija dwar jekk dawn id-disposizzjonijiet tal-ligi li gejjin, jigifieri ... ...
LK

Imbaghad fil-parti fejn fl-Ewwel Skeda jithalla vojt — fejn hemm I-istilla (*) u n-
numru wiehed (1) — biex jitnizzel in-numru ta’ proponenti tnizzel in-numru
“ghaxar”, li jfisser illi I-ewwel ghaxar ismijiet huma tal-proponenti u I-bgija
huma l-ismijiet ta’ dawk illi ffirmaw id-dikjarazzjoni biex jintlahaq in-numru li
jrid l-art. 14(1) biex id-dikjarazzjoni tkun tista’ validament tintbaghat lill-

Kummissjoni Elettorali.

It-tieni oggezzjoni hija ghalhekk mi¢huda.

Fit-tielet oggezzjoni |-Federazzjoni tghid illi I-Kummissjoni Elettorali ma
ghamlitx il-verifiki mehtiega biex tara illi tassew fuq id-Dikjarazzjoni hemm
numru bizzejjed ta’ firem validi. Tghid illi “bl-ezercizzju mwettaq mill-
Kummissjoni Elettorali ¢ertament ... din ma setghetx tiddikjara fiz-zgur |-
ghadd ta’ firem validi li jingraw mid-dikjarazzjoni u konsegwentement gatt ma
setghet tizgura jekk I|-ghadd ta’ persuni mehiega iffrmax jew le d-
dikjarazzjoni’. Tghid ukoll illi I-Kummissjoni Elettorali ma ivverifikatx |-

26.

27.

awtenticita tal-firem. Il-Federazzjoni ghalhekk talbet illi tinghata “kopja tal-
informazzjoni kollha li giet inputted fis-sistema kompjuterizzata mill-istess
Kummissjoni Elettorali sabiex b’hekk |-esponenti jkunu jistghu jgabblu tali

informazzjoni mad-data li ghandhom huma”.

Fl-art. 14(3) u (4) tal-Kap. 237 jinghad hekk:

»14. (3) Il-Kummissjoni Elettorali ghandha fi zmien hmistax-il jum mill-
konsenja tad-dikjarazzjonijiet imsemmija fis-subartikolu (1) tizgura xi jkun I-
ghadd ta’ persuni, kwalifikati skont ma hemm fis-subartikolu (1), li jkunu
ffirmaw id-dikjarazzjoni, u ghandha matul iz-zmien imsemmi ta’ hmistax-il jum
tiddepozita dawk id-dikjarazzjonijiet permezz ta’ nota fir-redistru tal-Qorti
Kostituzzjonali, li biha tiddikjara x’ikun I-ghadd ta’ firem validi li jingraw mid-
dikjarazzjoni, kif ukoll I-ghadd ta’ firem invalidi u ghaliex dawn ikunu invalidi,
flimkien ma’ dikjarazzjoni li tkun tindika jekk I-ghadd ta’ persuni mehtiega
skont is-subartikolu (1) ikunx iffirma d-dikjarazzjoni.

»(4) ld-decizjoni tal-Kummissjoni Elettorali dwar |-ghadd ta’ persuni li jkunu
ffirmaw validament id-dikjarazzjoni ghandha tkun wahda finali u konkluziva.«

[I-Kummissjoni Elettorali ipprezentat in-nota Ii jrid l-art. 14(3) fit-2 ta’ Lulju
2014. F’dik in-nota fissret kif ghamlet il-verifika tal-firem u galet kemm huma
I-firem validi u dawk invalidi. L-art. 14(4) ighid illi d-decizjoni tal-Kummissjoni
Elettorali dwar il-ghadd tal-firem validi ghandha tkun finali u konkluziva u din
il-gorti ma tarax illi s-suspetti generi¢ci mressqa mill-Federazzjoni, imsahha
b’ebda prova jew argument konvincenti, huma bizzejjed biex tigi serjament
kontestata d-decizjoni tal-kummissjoni. Il-metodu ta’ verifika tal-firem adottat
mill-Kummissjoni Elettorali, kif imfisser fin-nota taghha tat-2 ta’ Lulju 2014,
huwa wiehed ragonevoli; verifika ta’ kull firma minn espert tal-kitba, kif trid il-
Federazzjoni, la tkun prattika u lanqas fattibbli. Barra minn hekk, meta tqis
ukoll illi I-ghadd mehtied ta’ firem kien tlieta u tletin elf, erba’ mija u tmintax
(33,418) u I-Kummissjoni Elettorali ghaddet wiehed u erbghin elf, erba’ mija
u erbgha u disghin (41,494) firma valida, b’'mod illi, ukoll jekk dsatax fil-mija
(19%) tal-firem mahsuba validi huma hziena, xorta jifdal aktar minn bizzejjed

Pagna 12 minn 24
Qrati tal-Gustizzja



Kopja Informali ta' Sentenza

28.

29.

30.

31.

32.

biex id-dikjarazzjoni tintlaga’, is-suspetti tal-Federazzjoni ma jistghux ma

jitqisux fiergha.

ll-qorti ghalhekk tichad it-tielet oggezzjoni u tichad ukoll it-talba tal-Fe-

derazzjoni biex tinghata d-data fil-pussess tal-Kummissjoni Elettorali.

Fir-raba’ oggezzjoni I-Federazzjoni tghid illi I-L.S. 504.94 hija legislazzjoni
fiskali u ghalhekk hija mharsa taht I-art. 16(1)(f) tal-Kap. 237. Tghid illi hija
legislazzjoni fiskali ghax min imur ghall-kac¢a ghandu jkollu licenza li biex

jiksibha jrid ihallas.

Legislazzjoni fiskali hija dik, bhall-Att dwar it-Taxxa fuqg I-Income jew [-Att
dwar it-Taxxa fuq il-Valur Mizjud, illi I-ghan ewlieni taghha huwa I-gbir ta’ flus
ghall-erarju. Ligi ma titgiesx legislazzjoni fiskali ghar-raguni biss illi tahseb
ghal hlas ta’ dritt talli jinghata servizz specifiku bhal ma hu I-hrug ta’ licenza.

)

L-ghan ewlieni tal-L.S.504.04 ma huwiex il-gbir ta’ flus izda r-
regolamentazzjoni mehtiega biex tista’ ssir deroga taht id-Direttiva

2009/147/KE.

Billi ghalhekk il-L.S. 504.04 ma tistax titqies legislazzjoni fiskali, ir-raba’

oggezzjoni wkoll hija mi¢huda.

[l-hames oggezzjoni tghid illi I-L.S. 504.04 hija “legislazzjoni li taghti sehn il
xi obbligazzjoni derivanti minn trattat li jkollha sehem fih Malta”;
specifikament, tghid illi Malta taht it-Trattati Ewropej hija marbuta i
timplimenta d-direttivi tal-Unjoni Ewropea, fosthom id-Direttiva 2009/147/KE,
u I-L.S. 504.04 hija mizura biex timplimenta dik id-direttiva. Jekk ma tibgax

fis-sehh il-L.S. 504.04, tghid il-Federazzjoni, Malta tkun gieghda tonqos milli

twettaq l-obbligu taghha li timplimenta d-Direttiva. Kompliet tfisser din I-

oggezzjoni hekk:

»26 ... ... ... iI-Coalition to Abolish Spring Hunting gieghda tipproponi li tigi
mhassra il-Legislazzjoni Sussidiarja 504.94 tal-Ligijiet ta’ Malta, u cioé ir-
Regolamenti dwar Qafas biex Tigi Permessa Deroga li Tiftah I-Istagun ghall-
Kac¢a tal-Gamiem u s-Summien fir-Rebbigha.

»Din il-Legislazzjoni Sussidjarja giet introdotta fis-sena 2010, in segwitu ghad-
decizjoni fl-ismijiet ll-Kummissjoni_tal-Komunitajiet Ewropej vs Ir-Repubblika
ta’ Malta, liema decizjoni kienet titratta proprju |-kac¢a fir-rebbigha f'Malta u
jekk Malta kinitx korretta meta fethet l-istagun tal-kacc¢a fir-rebbigha fis-snin
indikati mill-Kummissjoni.

»|I-Qorti Ewropeja f'din is-sentenza ikkonkludiet is-segwenti principiji:

»a) il-ka¢ca fil-harifa ghas-summien u gamiem ma kinitx tikkostitwixxi
soluzzjoni ohra sodisfacenti ai termini tad-Direttiva dwar |-Ghasafar; u
ghalhekk:

»hb) sabiex ma jintilifx il-bilan¢ mixtieq mid-Direttiva bejn il-protezzjoni tal-
ispeci u Certi attivitajiet ta’ rikreazzjoni;

»C) il-kacca fir-rebbigha ghaz-zewgt ispec¢i setghet tigi permessa
b’applikazzjoni ta’ deroga, purché li jigu sodisfati |-erba’ (4) kundizzjonijiet
imsemmija fl-art. 9(1) tad-Direttiva dwar |-Ghasafar biex tigi applikata deroga.

»Sussegwentament il-Gvern ta’ Malta, proprju sabiex jonora I-obbligazzjonijiet
tieghu tant id-Direttiva dwar |-Ghasafar, holoq gafas li fih ikun jista’
jimplimenta fil-prattika |-obbligazzjonijiet tieghu ai termini tad-Direttiva, kif
interpretati mill-Qorti Ewropeja.

»Infatti, Il-istess Legislazzjoni Sussidjarja 504.94 tal-Ligijiet ta’ Malta,
fregolament 3, taghmel referenza diretta ghal-soluzzioni sodisfac¢enti skont
id-disposizzjonijiet tal-art. 9(1) tad-Direttiva 2009/147 KE tal-Parlament
Ewropew u tal-Kunsill tat-30 ta’ Novembru 2009 dwar il-konservazzjoni tal-
ghasafar selvaggi.

»Din ir-referenza fil-ligi saret proprju ghaliex, jekk il-ka¢¢a ghaz-zewgt ispeci
konc¢ernati matul l-istagun tal-ka¢¢a tul il-harifa ta’ gabel tkun tikkostitwixxi
soluzzjoni sodisfacenti ai termini tad-direttiva, u allura I-bilan¢ imfittex fl-art. 2
tal-istess Direttiva dwar |-Ghasafar, ossia, il-bilan¢ bejn il-konservazzjoni tal-
ghasafar u I-ntigijiet rekreazzjonali, ikun intlahaq, konsegwentament il-Gvern
ta’ Malta ma jiftahx l-istagun tal-kaéca fir-rebbigha.

»Kuntrarjament, jekk I-kac¢a ghaz-zewdt ispeci kon¢ernati matul l-istagun tal-
ka¢¢a tul il-harifa ta’ gabel ma tkunx tikkostitwixxi soluzzioni sodisfacenti,
allura proprju sabiex jigi rigorozament rispettat il-bilan¢ fl-art. 2 suriferit, bejn
il-konservazzjoni tal-ghasafar u I|-htigijiet rekreazzjonali, li sa dak il-hin ma
jkunx intlahaq, kosegwentament il-Gvern ta’ Malta jiftah l-istagun tal-kac¢¢a fir-
rebbigha, u jaghmel dan tramite dan il-gafas misjub fil-Legislazzjoni
Sussidjarja 504.94 tal-Ligijiet ta’ Malta.

»27. L-esponenti umilment jissottomettu illi |I-premess diga juri a priori li,
minhabba li I-ligi li taghha qieghda tigi proposta |-abrogazzjoni hija ligi li giet
inkorporata fil-Ligijiet ta’ Malta sabiex effettivament timplementa |-
obbligazzjonijiet derivanti minn trattat |li fih ghandha sehem Malta, ir-
referendum abrogattiv li ged jigi propost mill-Coalition to Abolish Spring

Hunting huwa projbit milli jsehh ai termini tal-art. 13(2)(g) tal-Kap. 237 tal-
Ligijiet ta’ Malta.

»39. L-esponenti huma iktar u aktar konvinti minn dawn is-sottomissjonijiet
fil-paragrafi prec¢edenti meta jharsu wkoll lejn is-sentenza fl-ismijiet |Il-
Kummissjoni_tal-Komunitajiet Ewropej vs ir-Repubblika ta’ Malta, li turi li fil-
kaz partikolari ta’ Malta I-kacca fil-harifa ma hijiex soluzzjoni sodisfacenti.

»40. Din id-decizjoni ddikjarat b'mod ¢ar u inekwivoku illi fil-kaz partikolari ta’
Malta, il-kacca fil-harifa ma hijiex soluzzjoni sodisfacenti. Dagstant il-qorti ma
ddikjaratux b’mod kapri¢¢juz izda a bazi tal-fatt illi:

»a) matul is-snin inkwistjoni, il-ka¢¢aturi, matul il-perijodu tal-ka¢¢a fil-harifa,
setghu jagbdu biss kwantita negligibbli ta’ ghasafar;

»b) matul dan il-perijodu, iz-zewg speci ta’ ghasafar inkwistjoni jkunu jinsabu
biss f'parti zghira mit-territorju ta’ dan I-istat membru;

»¢) li I-migrazzjoni taghhom issehh prin¢ipalment fl-ahhar ta' Awwissu jew
matul Settembru; u

»d) mil-lista tal-ispe¢i mheddha stabbilita mill-UICN jirrizulta, b’'mod
partikolari, li Il-ispe¢i inkwistjoni jinsabu fil-kategorija msejha ta’ “pre-
okkupazzjoni minuri.

»A bazi tal-konkluzjonijiet tal-Qorti Ewropeja dwar il-ka¢¢a fil-harifa, |-
esponenti jissottomettu illi I-ka¢ca fil-harifa, kienet u ghadha ma tikkostitwix
soluzzjoni sodisfacenti kif stabbilit fl-art. 9(1) tad-direttiva.

»41. Dan huwa stat ta’ fatt li ma jistax, bir-rispett kollu, jigi merut rnill-
Coalition to Abolish Spring Hunting. Fid-dawl ta’ dan l-istat ta’ fatt, kif
konfermat mill-Qorti Ewropea, l-istanti jissottomettu illi I-mument i |-
Legislazzjoni Sussidjarja 504.94 tal-Ligijiet ta’ Malta, legislazzjoni li taghti lok
ghall-kac¢a fir-rebbigha, tigi revokata, il-Gvern ta’ Malta jkun gieghed jikser |-
obbligazzjonijiet tieghu taht I-art. 2 tad- Direttiva tal-Ghasfar.

»42. Dan ghaliex ... ... ... I-istess direttiva, fl-art. 2 titlob illi jkun hemm bilan¢
bejn il-konservazzjoni tal-ghasafar u |-attivitajiet rekreazzjonali. Kwindi isegwi
li jekk, minkejja li hemm dikjarazzjoni tal-Qorti Ewropea illi I-ka¢¢a fil-harifa ma
hijiex soluzzjoni sodisfacenti, il-gafas li jippermetti I-applikazzjoni ghal deroga
sabiex issir il-kac¢éa fir-rebbigha jigi revokat, ikun inqgered ghal kollox dan il-
bilan¢ rikjest mid-direttiva.«

33. Din ir-raguni hi wkoll ir-raguni unika migjuba ‘I quddiem mill-Ghaqgda li wkoll
issostni li in kwantu I-Legislazzjoni Sussidjarja 504.94 tal-Ligijiet ta’ Malta,
A.L. 221 tal-2010, taghti sehh lill-obbligazzjonijiet derivanti mid-Direttiva
2009/147/KE, i tifforma parti mit-Trattat mal-Unjoni Ewropea, I-istess
legislazzjoni sussidjarja tinkwadra fil-paragrafu (g) tal-artikolu 13(2) tal-Att
dwar ir-Referendi Kap. 237 bhala “legislazzjoni li taghti sehh lil xi

obbligazzjoni derivanti minn trattat li jkollha sehem fih Malta” u ghalhekk, in

kwantu tali, t-Tagsima V tal-Kap. 237 li tahtha saret id-Dikjarazzjoni ma
tapplikax ghall-legislazzjoni sussidjarja msemmija u ghalhekk I|-Ghaqda

ssostni li r-referendum mitlub ma ghandux isehh.

34. Minn naha taghha I-Ghaqgda fissret I-oggezzjoni taghha kif gej:

»2. llli r-Regolamenti dwar Qafas biex tigi Permessa Deroga li Tiftah I-iStagun
tal-Ka¢ca tal-Gamiem u s-Summiem fir-Rebbiegha, Legislazzjoni Sussidjarja
504.94 — Avwviz Legali 221 tal-2010, jipprovdu l-gafas legali mahlug mil-
legislatur Malti sabiex jassigura l|-osservanza tal-kundizzjonijiet taht liema
tista’ ssir deroga mill-Artikoli 5 sa 8 tad-Direttiva 2009/147/KE tal-Parlament
Ewropew u tal-Kunsill tat-30 ta’ Novembru 2009 dwar il-Konservazzjoni tal-
Ghasafar Selvaggi, senjatament kif ipprovdut fl-Artikolu 9 tal-istess Direttiva.

»3. llli I-gafas legali mahlug permezz tal-Legislazzjoni Sussidjarja 504.94 —
Avviz Legali 221 tal-2010, gie promulgat in segwitu ghad-decizjoni tal-Qorti
tal-Gustizzja tal-Unjoni Ewropea tal-10 ta’ Settembru 2009 fl-ismijiet II-
Kummissjoni tal-Komunitajiet Ewropej vs. Ir-Repubblika ta’ Malta, fejn il-Qorti
tal-Gustizzja rrikonoxxiet il-legalita’ ta’ derogi maghmula taht I-Artikolu 9 tad-
Direttiva “... jekk jigi garantit li I-popolazzjoni tal-ispe¢i kkoncernati sar
tinzamm flivell sodisfacenti”. Kopja tad-decizjoni gieghda tigi annessa u
mmarkata Dok. KSUZ2.

»4. llli ghalhekk jirrizulta li d-deroga mahluga permezz tal-Legislazzjoni
Sussidjerja 504.94 — Awviz Legali 221 tal-2010 hija xejn aktar hlief
legislazzjoni li permezz taghha, ir-Repubblika ta’ Malta tagssigura ruhha li
gieghda tottempra ruhha mal-ligijiet vigenti Ewropej u I-kazistika tal-Qorti tal-
Gustizzja tal-Unjoni Ewropea, liema ligijiet huma inkluzi fid-definizzjoni tat-
terminu “trattat” misjub fl-Artikolu 2 tal-Att dwar |-Unjoni Ewropea, Kap. 460
tal-Ligijiet ta’ Malta.

»5. lli di fatti, I-Artikolu 2 tal-Kap. 460 tal-Ligijiet ta’ Malta jipprovdi li I-kelma
“trattat” tfisser it-Trattat mal-Unjoni Ewropea ffirmat f'Ateni fis-16 ta’ April 2003
u jinkludi kull trattat, ftehim jew protokoll iehor li Malta saret parti fih u/jew li
sar japplika ghal Malta bis-sahha tieghu stess, hekk kif stipulat fl-Att dwar I-
Unjoni Ewropea, Kap. 460 tal-Ligijiet ta’ Malta.

»6. llli skiont I-Artikiolu 13(2) tal-Att dwar ir-Referendi, Kap. 237 tal-Ligijiet ta’
Malta, id-dispozizzjonijiet tat-Tagsima V taht liema saret il-fug imsemmija
dikjarazzjoni ma ghandhomx japplikaw, inter alia, ghal “(g) kull legislazzjoni li
taghti sehh lil xi obbligazzjoni derivanti minn trattat li jkollha sehem fih Malta.”

»7. Wi jirrizulta ghalhekk li d-dispozizzjonijiet tal-Att dwar ir-Referendi, Kap.
237 tal-Ligijiet ta’ Malta, m’ghandhomx japplikaw fil-kaz tar-Regolamenti dwar
Qafas biex tigi Permessa Deroga li Tiftah |-iStagun tal-Kacc¢a tal-Gamiem u s-

Summien fir-Rebbiegha Legislazzjoni Sussidjarja 504.94 — Avviz Legali 221
tal-2010, stante li dawn jaghtu sehn lill-obbligazzjonijiet derivanti mid-Direttiva
2009/147/KE, liema direttiva tifforma parti mit-Trattat mal-Unjoni Ewropea kif
definit fl-Att dwar |-Unjoni Ewropea, Kap. 460 tal-Ligijiet ta’ Malta.

[I-Qorti, filwaqt li ser tiehu in kunsiderazzjoni dak sottomess u mitlub fiz-zewg
rikorsi msemmija, sejra taghti d-decizjoni taghha dwar I-istess rikorsi kif
previst fl-artikolu 17(7) tal-Att dwar ir-Referendi Kap. 237 billi tghaddi biex
tiddec¢iedi jekk tkunx tezisti xi wahda mir-ragunijiet biex ma jsirx ir-
referendum u jekk ma tkun tezisti ebda raguni bhal dik il-qorti taghti digriet li
r-referendum ikun jista’ jsir u jekk tiddeciedi li jkunu jezistu ragunijiet li
minhabba fihom ir-referendum ma ghandux isir dak ir-referendum skont il-ligi

jibga’ ma jsirx.

[I-Qorti hi tal-fehma li t-Trattat mal-Unjoni Ewropea ffirmat f'Ateni fis-16 ta’
April 2003 huwa trattat kif previst fl-paragrafu (g) tal-artikolu 13(2) tal-Att
dwar ir-Referendi Kap. 237 u li dan jinkludi d-Direttiva 2009/147/KE tal-
Parlament Ewropew u tal-Kunsill tat-30 ta’ Novembru 2009 dwar il-
Konservazzjoni tal-Ghasafar Selvaggi. Ghalhekk, jekk jigi determinat li |-
Legislazzjoni Sussidjarja 504.94 tal-Ligijiet ta’ Malta, A.L. 221 tal-2010, taghti
sehh lill-obbligazzjonijiet derivanti mid-Direttiva 2009/147/KE msemmija jkun
isegwi li d-dispozizzjonijiet tat-Tagsima V tal-Att dwar ir-Referendi Kap. 237

ma jkunux japplikaw ghall-istess legislazzjoni.

ll-gorti tosserva illi, min-natura taghha, “deroga” hija mezz kif stat membru
jkun jista’ ma jimplimentax ghalkollox dak li trid direttiva jew ligi ohra

ewropea. Jekk jitharsu I-kondizzjonijiet li trid direttiva, deroga tkun mod

legittimu kif dan isir. Fil-kaz tallum, il-L.S.504.94 hija mezz kif l-istat malti

jista’ legittimament ma jimplimentax ghalkollox id-Direttiva 2009/147/KE.

[l-fatt izda illi deroga hija legittima — ghax isehhu I-kondizzjonijiet kollha li
fihom tista’ tinghata — ma jfissirx illi - ghax isehhu I-istess kondizzjonijiet - hija
obbligatorja. Fil-fatt, |-art. 9 tad-Direttiva 2009/147/KE — id-disposizzjoni li
tippermetti d-deroga u tghid fliema cirkostanzi tista’ tinghata — ighid ¢ar illi
“L-Istati Membri jistghu — u mhux “ghandhom” — jidderogaw ... ... ...". Fi
kliem iehor: bid-deroga stat membru jista’ ma jimplimentax ghalkollox id-
Direttiva; minghajrha, stat membru huwa marbut illi d-Direttiva jimpli-

mentaha ghalkollox u bla e¢¢ezzjoni.

Taht id-direttiva l-istat membru gatt ma hu obbligat li jimplimenta deroga,
angas meta jirrikorru ¢-cirkostanzi li jippermettu tali deroga. Ghandu ghazla
jimplimentahiex jekk isehhu ¢-cirkostanzi mehtiega, u, jekk jimplimentaha,
ghandu obbligu li jhares il-kondizzjonijiet li skonthom trid tigi implimentata d-
deroga, izda jekk — ukoll biex iwettaq rieda popolari espressa f'referendum —
jaghzel li ma ffittixx deroga dan |-obbligu li jhares il-kondizzjonijiet tad-deroga
ma jibgax relevanti ghax l-istat ikun gieghed, minflok, ihares I-obbligu li
jwettaq fis-shih id-direttiva. Wara kollox, id-Direttiva 2009/147/KE stess
mhux biss ma tghidx illi l-istati membri huma marbuta li jimplimentaw deroga
meta din hija possibbli, izda anzi tghid fl-art. 14 illi “L-Istati Memobri jistghu
jintroducu mizuri protettivi aktar stretti minn dawk li hemm previsti f'din id-

Direttiva”®.

Ara para. 5, supra.

Il-Federazzjoni izda tghid illi I-obbligu tal-istat malti illi jjdderoga mid-Direttiva
johrog mill-art. 2 li jrid Ii jinzamm bilan¢ bejn il-htiega li I-ghasafar selvaggi

ma jingatlux bla bzonn u I-htiega tar-rikreazzjoni.

L-ghan ewlieni tad-Direttiva 2009/147/KE hu li jitharsu |-ghasafar, ghan li
jintlahaq b’'implimentazzjoni shiha tad-direttiva aktar milli b’implimentazzjoni
mnaqgqsa kif inhi llum bid-deroga taht il-L.S. 504.94. Anzi, kif rajna, |-art. 14
ighid illi “L-Istati Membri jistghu jintroducu mizuri protettivi aktar stretti minn
dawk li hemm previsti f'din id-Direttiva”. L-enfasi preponderanti tad-Direttiva
2009/147/KE hija ghalhekk fuq il-htiega ghal mizuri protettivi aktar milli fuq il-
htiega rekreazzjonali. Dak li jghid I-art. 2 hu illi “tittiehed kunsiderazzjoni” tal-
htigijiet mhux biss rekreazzjonali izda wkoll dawk ekonomici. IlI-htigijiet
“rekreazzjonali” ma humiex biss dawk tal-Federazzjoni izda wkoll dawk tal-
Koalizzjoni u tal-popolazzjoni generali. Biex “tittiehed konsiderazzjoni” ta’
dawn il-ntigijiet mhux bilfors trid teghleb wahda jew I-ohra b’'mod illi tigi
implimentata deroga biex tithares biss wahda minn dawk il-htigijiet. U jekk

dawn il-ntigijiet ikunu in konflitt ma’ xulxin referendum popolari b’ghazla

F’dan il-kuntest ma jistax ma jinghadx illi, ladarba I-ligi pprovdiet dritt generali
ghal referendum popolari legalment vinkolanti fuq I-Istat, u pprovdiet ukoll li
biss e¢cezjonalment, fil-kazijiet specifici previsti mil-ligi, din I-espressjoni tal-
valur gholi tad-demokrazija ma ghandhiex tigi sostnuta mil-ligi, i¢c-Cirkostanzi
ectezzjonali fejn tali referendum popolari ma jistax isir huma, bhal kull

eccezzjoni, ta’ interpretazzjoni stretta.

ll-qorti ghalhekk tghid illi |-legislazzjoni sussidjarja L.S. 504.94 ma hix
legislazzjoni li taghti sehh lil xi obbligazzjoni derivanti mid-Direttiva
2009/147/KE, u ghalhekk il-L.S. 504.94 ma tagax taht wahda mill-

eccezzjonijiet tal-artikolu 16 tal-Kap. 237.

ll-Federazzjoni tghid ukoll illi barra d-Direttiva — li, kif rajna, ma timponi ebda
obbligu fug stat membru li jidderoga minnha stess — hemm ukoll il-
Convention on the Conservation of European Wildlife and Natural Habitats
tal-Kunsill tal-Ewropa tad-19 ta’ Novembru 1979 [il-“Bern Convention”]. Id-

disposizzjonijet relevanti ta’ din il-konvenzjoni huma dawn:

» Article 1

»1. The aims of this Convention are to conserve wild flora and fauna
and their natural habitats, especially those species and habitats
whose conservation requires the co-operation of several States,
and to promote such co-operation.

»Article 2

»The Contracting Parties shall take requisite measures to maintain the
population of wild flora and fauna at, or adapt it to, a level which corresponds
in particular to ecological, scientific and cultural requirements, while taking
account of economic and recreational requirements and the needs of sub-
species, varieties or forms at risk locally.

»...
»Article 9

»1. Each Contracting Party may make exceptions from the provisions of
Articles 4, 5, 6, 7 and from the prohibition of the use of the means
mentioned in Article 8 provided that there is no other satisfactory solution
and that the exception will not be detrimental to the survival of the
population concerned:

45. Dawn id-disposizzjonijiet tal-Bern Convention jixbhu lil dawk tad-Direttiva u

tista’ tghid illi, ghall-ghanijiet tal-kawza tallum, huma pratikament identici.
Fiz-zewq kazijiet il-ghan ewlieni huwa I-harsien tal-ghasafar u fauna ohra u

d-deroga hija possibbli izda mhux obbligatorja. L-istess konsiderazzjonijiet

maghmula dwar id-Direttiva jghoddu wkoll ghall-Bern Convention u ghalhekk
il-gorti tghid illi I-Bern Convention ma tqgieghed ebda obbligu fuqg I-istati li

irratifikawha illi jidderogaw minnha flok jimplimentawha ghalkollox.

Il-Federazzjoni tkompli tghid ukoll illi barra d-Direttiva u I-Bern Convention —
li, kif rajna, ma jimponu ebda obbligu fuq stat membru li jidderoga minnhom
stess — hemm ukoll I|-International Covenant on Economic, Social and
Cultural Rights tal-Gnus Maghquda tas-16 ta’ Dicembru 1966 [I-“International

Covenant”] u tirreferi ghall-artikolu 15 li jghid hekk:

»Article 15

»1. The States Parties to the present Covenant recognize the right of
everyone:

»(a) To take part in cultural life;
»(b) To enjoy the benefits of scientific progress and its applications;

»(c) To benefit from the protection of the moral and material interests
resulting from any scientific, literary or artistic production of which he is the
author.

»2. The steps to be taken by the States Parties to the present Covenant to
achieve the full realization of this right shall include those necessary for the
conservation, the development and the diffusion of science and culture.

»3. The States Parties to the present Covenant undertake to respect the
freedom indispensable for scientific research and creative activity.

»4. The States Parties to the present Covenant recognize the benefits to be
derived from the encouragement and development of international contacts
and co-operation in the scientific and cultural fields.«

ll-Federazzjoni tkompli tghid illi I-ka¢c¢a hija attivita kulturali u ghalhekk mezz

kif il-kacc¢aturi “jiehdu sehem fil-hajja kulturali”.

Bla ma tidhol fil-kwistjoni jekk il-hsieb tal-International Covenant huwiex li
jaghti dritt fondamentali ghall-ka¢¢a, il-gorti tosserva illi I-hajja kulturali
tinkludi |-attivita kollha tal-bniedem u I-fatt li I-ligi tipprojbixxi attivita partikolari
ma ffissirx li b’dagshekk tkun qed tipprobixxi I|-partecipazzjoni fil-hajja
kulturali. Barra minn hekk il-hsieb wara r-referendum propost huwa illi

tithassar disposizzjoni ta’ ligi li tippermetti nuqqas ta’ harsien shih tad-
Direttiva 2009/147/KE, b’'mod li d-Direttiva tigi implimentata bla ebda
eccezzjoni jew deroga fil-ligi ta’ Malta, u ¢ertament ma jistax jinghad illi
implimentazzjoni shiha tad-Direttiva tkun inkompatibbli mal-International

Covenant.

ll-qorti ghalhekk tghid illi I-International Covenant ma tgieghed ebda obbligu
fuq l-istati li irratifikawha illi jippermettu |-kac¢a ghall-gamiem u summiem fir-

Rebbiegha jew li jimplimentaw id-Direttiva billi jidderogaw minnha.

L-oggezzjoni illi I-L.S.504.94 hija “legislazzjoni li taghti sehh lil xi
obbligazzjoni derivanti minn trattat li jkollha sehem fih Malta” hija ghalhekk

michuda.

Fl-ahhar oggezzjoni taghha I-Federazzjoni tghid illi I-qorti ghandha tqis id-

drittijiet tal-kac¢aturi bhala “grupp ta’ minoranza” u ghandha tqis ukoll illi:

S filwaqt illi huwa minnu li I-prin¢ipji tad-demokrazija jistipolaw li
hija I-maggoranza li tiggverna, mill-banda I-ohra tali governanza mill-
maggoranza ghandha dejjem issir b’rispett lejn il-minoranzi.«

Il-Federazzjoni tkompli tghid illi taht I-art. 16(1) tal-Kap. 237, il-L.S. 504.94
ma tistax tintlagat b’referendum abrogativ ghax, jekk ma tibgax fis-sehh, il-
ligi “tkun inkompatibbli ma’ xi wahda mid-disposizzjonijiet tal-Kostituzzjoni

jew tal-Att dwar il-Konvenzjoni Europea”.

II-Federazzjoni izda ma ssemmi ebda disposizzjoni tal-Kostituzzjoni ta’ Malta
jew tal-Konvenzjoni Ewropea li tghid illi hemm dritt fondamentali ghall-kacc¢a,
jew liema minn dawk id-disposizzjonijiet tista’ tinkiser jekk tithassar il-L.S.
504.94. Tassew illi d-dritt tal-maggoranza ghandu jitwettaq b’rispett lejn id-

dritt tal-minoranza, izda dan ir-rispett ma jinkisibx billi, kif trid il-Federazzjoni,
il-poplu ma jithalliex isemma’ lehnu freferendum. Kif ga inghad aktar ’il fug’,
ic-Cirkostanzi fejn referendum ma jistax isir huma previsti mil-ligi bhala
eccezzjoni ghar-regola li referendum jista’ jsir u bhal kull e¢¢ezzjoni huma ta’

interpretazzjoni stretta.

Din I-ahhar oggezzjoni hija ghalhekk mi¢huda.

In kwantu ghall-ewwel talba fir-rikors tal-Federazzjoni sabiex il-gorti tappunta
r-rikors ghas-smigh din gia giet effettivament mi¢huda mill-qorti meta bid-
digriet taghha tal-4 ta’ Dicembru 2014 ghat-tenur tal-artikolu 17(1) tal-Kap
237 Kkkunsidrat Ii r-rikorsi u r-risposti huma c¢ari bizzejjed u ma humiex
mehtiega iktar sottomissjonijiet u stabbiliiet id-data ta’ llum bhala d-data li

fiha sejra tghaddi biex taghti d-decizjoni taghha dwar ir-rikorsi.

Ghal dawn ir-ragunijiet il-qorti tichad ir-rikors ta’ Joseph Perici Calascione et
u dak ta’ Mark Mifsud Bonnici et. Tghid illi ma tezisti ebda wahda mir-
ragunijiet biex ma jsirx ir-referendum u ghalhekk tghid illi r-referendum jista’

jsir.

L-ispejjez gudizzjariji tar-rikors 365/2014 ihallsuhom ir-rikorrenti Joseph Perici
Calascione et in solidum u dawk tar-rikors 364/2014 ihallsuhom Mark Mifsud

Bonnici et in solidum.

Ara para. 42, supra.

